
प्रस्‍तावना 
बैंक के महत्‍वपूर्ण कार्यों में से एक है, सार्वजनिक से, उधार देने के इरादे से जमाराशि स्‍वीकार करना.  वास्‍तव में, जमाकर्ता, बैंकिंग प्रणाली के खास निवेशकर्ता होते हैं.  जमाकर्ता और उनका हित, भारत में बैंकिंग के लिए विनियामक ढॉंचे का महत्‍वपूर्ण क्षेत्र बनता है और बैंकिंग विनियम अधिनियम, 1949 में इस बात का उल्‍लेख किया गया है.  भारतीय रिजर्व बैंक को अधिकार दिया गया है कि वह, समय-समय पर जमा खातों के संचालन के बारे में जमाराशियों पर ब्‍याज दरों और अन्‍य पहलुओं पर निदेश / सूचना जारी करे.  वित्‍तीय प्रणाली में उदारीकरण और ब्‍याज दरों में विनियमन के चलते, अब बैंक को आजादी है कि वे, भारतीय रिजर्व बैंक के स्‍थूल मार्गनिर्देशों के अंदर अपने ही  जमा उत्‍पाद बनाएं. 
जमाराशियों के बारे में नीति संबंधी इस दस्‍तावेज में, बैंक द्वारा पेश किए गए विभिन्‍न जमा उत्‍पाद बनाने और खाते के संचालन से संबंधित नियमों एवं शर्तों के बारे में मार्गदर्शक सिद्धांत दिए गए हैं. इस दस्‍तावेज में, जमाकर्ताओं के अधिकारों को मान्‍यता दी गई है और इसका मकसद है, सार्वजनिक से जमाराशियां स्‍वीकार करने के विभिन्‍न पहलुओं तथा विभिन्‍न खाते चलाने, विभिन्‍न जमा खातों पर ब्‍याज देने, जमा खाते बंद करने, मृत जमाकर्ताओं की जमाराशियों को निपटाने की रीति आदि के बारे में ग्राहकों के फायदेमंद जानकारी देना. अपेक्षा की जाती है कि इस दस्‍तावेज की बदौलत, अलग-अलग ग्राहकों के साथ व्‍यवहार करते समय अधिक पारदर्शिता आएगी  और ग्राहकों में, अपने अधिकारों के बारे में जागरूकता उत्‍पन्‍न होगी.  
यह नीति अपनाते समय, बैंक ने, भारतीय बैंक संघ की बैंकरों की '' उचित व्‍यवहार संहिता '' में अलग-अलग ग्राहकों के प्रति किए गए वायदे दोहराए हैं;  यह दस्‍तावेज एक ऐसा स्‍थूल ढांचा है जिसके तहत आम जमाकर्ताओं के अधिकारों को मान्‍यता दी गई है. विभिन्‍न जमा योजनाओं और संबंधित सेवाओं के बारे में विस्‍तृत परिचालन अनुदेश, समय-समय पर जारी किए जाएंगे. 
जमा खातों के प्रकार 
हालांकि बैंक द्वारा पेश किए गए विभिन्‍न जमा उत्‍पादों को अलग-अलग नाम दिए जाते हैं, लेकिन जमा उत्‍पादों को स्‍थूल रूप से, नीचे उल्लिखित श्रेणी में रखा जा सकता है.  प्रमुख जमा योजनाओं की परिभाषा इस प्रकार है: 
i. '' मांग जमाराशियों '' से अभिप्राय है, बैंक द्वारा प्राप्‍त ऐसी जमाराशि, जिसे मांग किए गए जाने पर निकाला जा सकता है. 
ii. '' बचत जमाराशियों '' का मतलब है, ऐसी मांग जमाराशि, जिसमें किसी निर्दिष्‍ट अवधि के दौरान बैंक द्वारा आहरण की संख्‍या पर और साथ ही आहरण की रकम पर पाबंदी लगाई जाती है 
iii. '' सावधि जमाराशि '' से अभिप्राय है, निश्चित अवधि तक बैंक द्वारा प्राप्‍त जमाराशि जिसे निश्चित अवधि समाप्‍त होने के बाद ही निकाला जा सकेगा और इसमें ऐसी जमाराशि शामिल है जैसे; आवर्ती / दोहरा लाभ देनेवाली जमाराशि / अल्‍पावधि जमाराशि / मीयादी जमाराशि / मासिक आय प्रमाण पत्र / तिमाही आय प्रमाणपत्र आदि. 
iv. नोटिस जमाराशि का मतलब है, निर्दिष्‍ट अवधि के लिए स्‍वीकार की गई परंतु कम से कम एक संपूर्ण बैंकिंग दिवस की नोटिस देकर निकालने योग्‍य सावधि जमाराशि. 
v. '' चालू खाते '' से अभिप्राय है, एक तरह की मांग जमाराशि, जहां से खाते में उपलब्‍ध शेषराशि के आधार पर अथवा किसी निर्दिष्‍ट सम्‍मत रकम तक जितनी चाहे उतनी बार आहरण करने की इजाजत दी जाती है और इसमें दूसरे जमा खाते भी शामिल होंगे जो न तो बचत जमाराशि होगी न ही सावधि जमाराशि होगी. 
खाता खोलना और जमा खातों में लेन-देन
क)
कोई जमा खाता खोलने से पहले, बैंक, '' अपने ग्राहक के बारे में जाने '' संबंधी भारतीय रिजर्व बैंक द्वारा जारी मार्गनिर्देशों (केवाईसी) के तहत यथा अपेक्षित तत्‍परता से काम करेगा.  अगर किसी संभावित जमाकर्ता का खाता खोलने का फैसला करने के लिए उच्‍चतर स्‍तर से मंजूरी की जरूरत हो तो खाता खोलने में विलंब की वजह के बारे में उसे सूचित किया जाएगा और बैंक के अंतिम फ़ैसले से उसे यथा शीघ्र अवगत कराया जाएगा. 
ख)
संभावित ग्राहक को खाता खोलने के फार्म और अन्‍य सामग्री, बैंक द्वारा मुहैया कराई जाएगी. इसमें, पेश की जानेवाली जानकारी तथा सत्‍यापन अथवा रेकार्ड रखने के लिए जरूरी दस्‍तावेजों के ब्‍यौरे होंगे.  खाता खोलनेवाले बैंक अधिकारी से अपेक्षा की जाती है कि वह, प्रक्रियागत औपचारिकताओं के बारे में समझाए और जमा खोलने के लिए आए संभावित जमाकर्ता के लिए जरूरी स्‍पष्‍टीकरण दे.
ग)
बचत बैंक खाता और चालू जमा खाता जैसे जमा उत्‍पादों के लिए, बैंक, आम तौर पर, ऐसे खाते चलाने से संबंधित नियमों और शर्तों के तौर पर कुछ न्‍यूनतम शेषराशि रखने की शर्त रखता है.  खाते में न्‍यूनतम शेषराशि न रखने पर, समय-समय पर बैंक द्वारा यथा निर्दिष्‍ट प्रभार देना पड़ेगा.  बचत बैंक खाते के मामले में, बैंक, किसी निर्दिष्‍ट अवधि के लिए लेन-देन की संख्‍या, नकद आहरण आदि पर प्रतिबंध लगा सकता है. इसी प्रकार, बैंक, चेक बुक जारी करने, अतिरिक्‍त लेखा विवरण, डुप्लिकेट पास बुक, फोलियो आदि के लिए प्रभार निर्दिष्‍ट कर सकता है. खाते चलाने के नियमों और शर्तों तथा प्रदान की गईं विभिन्‍न सेवाओं के लिए प्रभारों की अनुसूची के बारे में तमाम ब्‍यौरे, खाता खोलते समय संभावित जमाकर्ता को सूचित किए जाएंगे. 
घ)
बचत बैंक खाते, पात्र व्‍यक्ति / व्‍यक्तियों और कुछ संगठनों / एजेंसियों के लिए खोले जा सकते हैं (भारतीय रिजर्व बैंक की समय-समय पर दी गई सूचना के मुताबिक). अलग-अलग व्‍यक्ति / साझेदारी फर्म / निजी और सार्वजनिक लिमिटेड कंपनियां / हिन्‍दू अविभाजित परिवार / निर्दिष्‍ट सहयोगी प्रतिष्‍ठान / सोसाइटियां / न्‍यास आदि, चालू खाते खोल सकते हैं. 
अलग-अलग व्‍यक्ति / साझेदारी फर्म / निजी और सार्वजनिक लिमिटेड कंपनियां/ हिन्‍दू अविभाजित परिवार / निर्दिष्‍ट सहयोगी प्रतिष्‍ठान / सोसाइटियां / न्‍यास आदि, सावधि जमा खाते खोल सकते हैं.
ङ)
जमा खाता खोलते समय तत्‍परता से काम करने की प्रक्रिया में, व्‍यक्ति की पहचान के बारे में तुष्टि की जाएगी, पते का सत्‍यापन किया जाएगा, उसके पेशे तथा आय स्रोत के बारे में तुष्टि की जाएगी. बैंक को स्‍वीकार्य व्‍यक्ति से संभावित ग्राहक का परिचय कराना तथा खाता खोलनेवाले / चलाने वाले व्‍यक्ति / व्‍यक्तियों का हाल में निकाला गया फोटो लेना, तत्‍परता से कार्य करने की प्रक्रिया का हिस्‍सा है. 
च)
केवाईसी संबंधी मानदंडों के तहत तत्‍परता से काम करने की अपेक्षा के अतिरिक्‍त, बैंक को, कानून के मुताबिक, स्‍थाई खाता संख्‍या (पैन) अथवा सामान्‍य सूचक रजिस्टर (जीआईआर) संख्‍या अथवा वैकल्पिक रूप से आय कर अधिनियम / नियमों के तहत यथा निर्दिष्‍ट फार्म सं. 60 अथवा 61 में घोषणा प्राप्‍त करनी होगी. 
छ)
अकेला व्‍यक्ति, अपने खुद के नाम (स्थिति : जिसे एक ही नाम से खोला गया खाता कहा जाता है) अथवा एक से अधिक व्‍यक्ति उनके खुद के नाम से (स्थिति: जिसे संयुक्‍त खाता कहा जाता है) जमा खाता खोल सकते हैं.  नाबालिग भी, स्‍वाभाविक अभिभावक अथवा अभिभावक के रूप में मॉं के साथ संयुक्‍त रूप से बचत खाता खोल सकता है (स्थिति: जिसे नाबालिग का खाता कहा जाता है).  10 वर्ष से अधिक उम्र के नाबालिग भी, स्‍वतंत्र रूप से बचत बैंक खाता खोल सकेंगे और चला सकेंगे.  
ज)
संयुक्त खाते का परिचालन - एक से अधिक व्यक्ति द्वारा खोले गए संयुक्त खाते अकेला व्यक्ति अथवा एक से अधिक व्यक्ति संयुक्त रूप से चला सकते हैं. खाता चलाने के लिए अधिदेश में सभी खाता धारकों की सहमति से आशोधन किया जा सकता है.  स्वाभाविक अभिभावक / अभिभावक के साथ संयुक्त रूप से बचत खाते, स्वाभाविक अभिभावक ही चला सकेगा. 
ञ)
संयुक्त खाता धारक, उक्त खाते में शेषराशि का निपटान करने के लिए नीचे उल्लिखित अधिदेश दे सकते हैं: 
i)
दोनों में से कोई एक या उत्तरजीवी अगर दो व्यक्तियों मान लें, ' क ' और ' ख ', ने खाता रखा हो, तो, अगर ब्याज लागू हो तो उसके साथ अंतिम शेषराशि़, खाता धारकों में से किसी की मृत्यु होने पर उत्तरजीवी को अदा की जाएगी. 

ii)
कोई भी अथवा उत्तरजीवी दो से अधिक व्यक्तियों मान लें, ' क ' और      ' ख ' और ' ग ' ने खाता रखा हो तो, अगर ब्याज लागू हो तो उसके साथ अंतिम शेषराशि़, किसी दो खाता धारकों की मृत्यु होने पर उत्तरजीवी को अदा की जाएगी. 

उक्‍त अधिदेश, सावधि जमाराशि की परिपक्‍वता तारीख को या उसके बाद ही लागू होंगे अथवा परिचालन में आएंगे. सभी खाता धारकों की सहमति से इस अधिदेश में आशोधन किया जा सकता है. 
च)
जमाकर्ता की दरख्‍वास्‍त पर, बैंक, उसके अधिदेश / मुख्‍तारनामे का पंजीकरण कराकर उसकी तरफ से किसी दूसरे व्‍यक्ति को खाता चलाने का प्राधिकार देगा. 
ज)
अपनी जमाराशि रखते समय सावधि जमा खाता धारक, जमा खाता खोलने अथवा परिपक्‍वता तारीख को अतिरिक्‍त अवधि के लिए जमाराशि का नवीकरण करने के बारे में अनुदेश सकते हैं. अगर ऐसा कोई अधिदेश न हो तो, बैंक, सावधि जमाराशि परिपक्‍वता तारीख से 15 दिन पहले सूचना भेजकर जमाराशि निपटाने के बारे में जमाकर्ता/ओं से अनुदेश मांगेगा. 
ञ)
अकेले व्‍यक्तियों द्वारा खोले गए सभी जमा खातों के लिए नामांकन सुविधा उपलब्‍ध है.  एकमात्र स्‍वाम्‍य प्रतिष्‍ठान के खाते के लिए भी नामांकन सुविधा उपलब्‍ध है.  सिर्फ एक व्‍यक्ति के पक्ष में नामांकन किया जा सकेगा.  खाता धारक, इस तरह से किया गया नामांकन,  किसी भी समय रद्द कर सकता/सकते हैं या बदल सकता है/सकते हैं. नामांकन करते समय, उसे रद्द करते समय अथवा बदलते समय, किसी अन्‍य पक्षकार को उसकी गवाही देनी होगी.  खाता धारक/को ही सहमति से नामांकन में आशोधन किया जा सकेगा.  नाबालिग के नाम भी नामांकन किया जा सकेगा. 

बैंक की सिफारिश है कि सारे जमाकर्ता, नामांकन सुविधा का फायदा उठाएं.  जमाकर्ता/ओं की मृत्‍यु होने पर नामिती, कानूनी उत्‍तराधिकारियों के न्‍यासी के रूप में खाते में बकाया शेषराशि पाएगा/पाएंगे.  जमा खाता खोलते समय, जमाकर्ता को नामांकन सुविधा के फ़ायदों के बारे में समझाया जाएगा. 
ट)
खाता खोलने संबंधी नियमों और शर्तों के अनुसार बचत बैंक तथा चालू खाता धारकों को आवधिक रूप से लेखा विवरण मुहैया कराया जाएगा.  वैकल्पिक रूप से, बैंक, इन खाता धारकों को पास बुक जारी कर सकता है. 
ठ)
जमा खाते, जमाकर्ता की दरख्‍वास्‍त पर बैंक की किसी दूसरी शाखा में अंतरित किए जा सकते हैं. 
ब्‍याज का भुगतान 
i)
बचत खाते पर, भारतीय रिजर्व बैंक के समय-समय पर जारी किए गए निदेशों के अनुसार यथा निर्दिष्ट दर से ब्‍याज दिया जाएगा.  लेकिन, भारतीय रिजर्व बैंक द्वारा समय-समय पर जारी किए गए सामान्‍य मार्गनिर्देशों के अंदर बैंक की सावधि जमा ब्‍याज दर तय की जाती हैं. 
ii) 
भारतीय रिजर्व बैंक के निदेशों के अनुसार, सावधि जमाराशियों पर ब्‍याज का परिकलन तिमाही अंतराल में किया जाएगा और जमाराशि की अवधि के आधार पर बैंक द्वारा तय की गई दर से अदा किया जाएगा. मासिक जमा योजना के मामले में, ब्‍याज का तिमाही आधार पर परिकलन कर बट्टा गत मूल्‍य पर मासिक रूप से अदा किया जाएगा.  सावधि जमाराशियों पर ब्‍याज का परिकलन, भारतीय बैंक संघ द्वारा अपनाए गए सूत्र और रूढी के अनुसार किया जाएगा.  
iii)
जमाराशियों पर ब्‍याज दर, शाखा परिसर में खास तौर से प्रदर्शित की जाएगी.  अगर जमा योजनाओं और अन्‍य संबंधित सेवाओं के बारे में कोई परिवर्तन हो तो उस बारे में पहले से ही सूचित किया जाएगा और उसे खास तौर से प्रदर्शित किया जाएगा. 
iv) 
अगर किसी व्‍यक्ति की समस्‍त सावधि जमाराशियों पर प्रदत्‍त /देय कुल ब्‍याज, आय कर अधिनियम के तहत निर्दिष्‍ट रकम से अधिक हो तो बैंक पर, स्रोत पर कर काटने की सांविधिक बाध्‍यता है.  बैंक, काटी गई कर राशि के बारे में कर कटौती प्रमाणपत्र (टीडीएस प्रमाणपत्र) जारी करेगा.  अगर जमाकर्ता, टीडीएस से छूट पाने का हकदार हो तो, हर वित्‍तीय वर्ष के प्रारंभ में निर्धारित प्रारूप में घोषणा पत्र पेश करना होगा. 
नाबालिग के खाते 
i)
नाबालिग, बचत बैंक खाता खोल सकता है और उसे, स्‍वाभाविक अभिभावक चला सकता है या अगर नाबालिग की उम्र 10 वर्ष से अधिक हो तो वह खुद चला सकता है.  संयुक्‍त रूप से भी खाता खोला जा सकेगा. 
ii) 
वयस्‍क होने पर, पूर्ववर्ती नाबालिग को अपने खाते में शेषराशि का पुष्‍टीकरण करना होगा और अगर स्‍वाभाविक अभिभावक / अभिभावक, खाता चला रहा हो तो, स्‍वाभाविक अभिभावक द्वारा विधिवत् रूप से सत्‍यापित, पूर्ववर्ती ना‍बालिग के नए नमूना हस्‍ताक्षर प्राप्‍त किए जाएंगे और सभी परिचालन प्रयोजनों से रेकॉर्ड में रखे जाएंगे. 
अनपढ़ / नेत्रहीन व्‍यक्ति का खाता 
बैंक, अपने विवेकानुसार, अनपढ़ व्‍यक्ति के चालू खाते से भिन्‍न जमा खाते खोल सकता है.  अनपढ़ व्‍यक्ति का खाता तभी खोला जाएगा जब वह, अपने साथ ऐसा गवाह ले आए जिसे जमाकर्ता और बैंक, दोनों जानते हों.  सामान्‍यत:, ऐसे बचत बैंक खाते के लिए चेक बुक की सुविधा नहीं दी जाती है. आहरण करते / जमाराशि और/अथवा ब्‍याज चुकाते समय, खातेदार को, प्राधिकृत व्‍यक्ति के सामने, अपने अंगूठे का निशान लगाना होगा और उसकी पहचान का सत्‍यापन, प्राधिकृत अधिकारी द्वारा किया जाएगा.  बैंक, पास बुक आदि को ठीक तरह से और सुरक्षित ढंग से रखने की जरूरत के बारे में खातेदार को समझाएगा.  बैंक का अधिकारी, खाते से संबंधित नियमों और शर्तों के बारे में अनपढ़ / नेत्रहीन व्‍यक्ति को समझाएगा. 
संयुक्‍त खातेदारों का/के नाम जोड़ना अथवा हटाना 
सभी संयुक्‍त खातेदारों की दरख्‍वास्‍त पर, बैंक, संयुक्‍त खातेदारों के नाम जोडने अथवा हटाने की इजाजत तभी दे सकता है जब परिस्थितियों में ऐसा करना अथवा किसी अकेले जमाकर्ता को संयुक्‍त खातेदार के रूप में एक और व्‍यक्ति का नाम जोडने की इजाजत देना जरूरी हो.
ग्राहक संबंधी जानकारी 
ग्राहकों से प्राप्‍त जानकारी का, बैंक, उसके सहयोगी प्रतिष्‍ठानों और संस्‍थाओं की सेवाओं अथवा उत्‍पादों की प्रति बिक्री करने के लिए इस्‍तेमाल नहीं किया जाएगा. अगर बैंक, ऐसी जानकारी का इस्‍तेमाल करना चाहे तो खातेदार की सहमति से ही किया जाएगा. 
ग्राहक के खातों की गोपनीयता 
बैंक, ग्राहक के खाते के ब्‍यौरे/विवरण, ग्राहक की स्‍पष्‍ट सहमति के बगैर किसी तीसरे व्‍यक्ति या पक्षकार को प्रकट नहीं करेगा. लेकिन, कुछ अपवाद है जैसे; कानून की बाध्‍यता के कारण सार्वजनिक को ऐसी जानकारी प्रकट करना पड़े और जहां बैंक के हित में प्रकट करना जरूरी हो. 
सावधि जमाराशि का समय पूर्व आहरण 
जमाकर्ता के अनुरोध पर, बैंक, अपने विवेकानुसार, जमाराशि रखते समय सम्‍मत जमा अवधि समाप्‍त होने से पहले सावधि जमाराशि निकालने की इजाजत दे सकता है.  बैंक, सावधि जमाराशि का समय पूर्व आहरण करने पर दंडस्‍वरूप ब्‍याज लगाने की नीति घोषित करेगा.  बैंक , जमा दर के साथ लागू दर के बारे में जमाकर्ताओं को अवगत कराएगा. 
सावधि जमाराशि का समय पूर्व नवीकरण 
अगर जमाकर्ता, मौजूदा सावधि जमा खाता समय से पहले बंद कर जमाराशि का नवीकरण कराना चाहे तो बैंक, नवीकरण तारीख को लागू दर से नवीकरण करने की इजाजत दे सकता है बशर्ते कि जमाराशि का नवीकरण, मूल जमा राशि की शेष अवधि से अधिक समय तक किया गया हो.  नवीकरण के प्रयोजन से जमा खाते को समय से पहले बंद करते समय, जिस अवधि के लिए जमाराशि बैंक में रही हो उस पर ब्‍याज, जिस अवधि तक जमाराशि बैंक में रखी गई हो उसके लिए लागू दर से दिया जाएगा न कि तय की गई दर से. 
अतिदेय सावधि जमाराशि का नवीकरण 
i)
जब सावधि जमाराशि, परिपक्‍वता के उपरांत नवीकरण हो तब, जमाकर्ता की निर्दिष्‍ट अवधि के लिए लागू दर से नवीकृत जमाराशि पर ब्‍याज दिया जाएगा.  अगर नवीकरण की दरख्‍वास्‍त, परिपक्‍वता तारीख के बाद मिले तो, ऐसी अतिदेय जमाराशि का परिपक्‍वता तारीख से नवीकरण, नियत तारीख को लागू ब्‍याज दर से किया जाएगा बशर्ते कि ऐसी दरख्‍वास्‍त, परिपक्‍वता तारीख से 14 दिनों के अंदर मिले. परिपक्‍वता तारीख से 14 दिनों के बाद नवीकृत अतिदेय जमाराशियों के संबंध में, अतिदेय अवधि के लिए ब्‍याज, समय-समय पर बैंक द्वारा तय की गई दर से अदा किया जाएगा. 
जमाराशियों के प्रति अग्रिम 
बैंक, जमाकर्ता/ओं के अनुरोध पर, जमाकर्ता/ओं द्वारा दी गई सावधि जमाराशियों के प्रति आवश्‍यक सुरक्षा दस्‍तावेजों का निष्‍पादन करने पर, ऋण / ओवरड्राफ्ट सुविधा दे सकता है.  बैंक, नाबालिग के नाम रखी गई जमाराशि के प्रति ऋण देने पर भी विचार कर सकता है. लेकिन जमाकर्ता-आवेदक को इस आशय का घोषणापत्र देना होगा कि ऋण, नाबालिग के फ़ायदे के लिए है.
मृत जमाकर्ता के जमा खाते में देय राशि का निपटान 
i)
अगर जमाकर्ता ने, बैंक के अपना नामांकन दर्ज कराया हो: मृत जमाकर्ता के खाते में बकाया शेषराशि, नामिती की पहचान आदि के बारे में बैंक को तसल्‍ली होने के बाद नामिती के खाते में अंतरित / नामिती को अदा की जाएगी.  
ii)
संयुक्‍त खाते के संबंध में भी, जहां नामांकन का बैंक में पंजीकरण कराया गया हो, उक्‍त प्रक्रिया अपनाई जाएगी. 
iii)
संयुक्‍त जमा खाते के मामले में, जब संयुक्‍त खातेदारों में से किसी एक की मृत्‍यु हो, तब बैंक को, मृत व्‍यक्ति के कानूनी वारिसों और उत्‍तरजीवी जमाकर्ता (ओं) को संयुक्‍त रूप से रकम अदा करनी पड़ती है. लेकिन, अगर संयुक्‍त खातेदारों ने शेषराशि का निपटान करने के लिए इस तरह का अधिदेश दिया हो जैसे. '' दोनों में से कोई या उत्तरजीवी, पूर्ववर्ती/उत्‍तरवर्ती अथवा उत्‍तरजीवी, उत्‍तरजीवियों में से कोई अथवा उत्‍तरजीवी आदि '' तो, अधिदेश के मुताबिक भुगतान किया जाएगा जिससे कि मृत व्‍यक्ति के वारिसों को कानूनी काग़ज़ात पेश करने में कोई विलंब न हो. 
iv) 
नामांकन के अभाव में और जब दावेदारों में बीच कोई विवाद न हो, बैंक, मंडल द्वारा अनुमोदित सीमा तक कानूनी दस्‍तावेज पेश करने पर आग्रह किए बगैर,     सारे कानूनी वारिसों द्वारा अथवा उनकी तरफ से भुगतान पाने के लिए कानूनी वारिसों द्वारा अधिदेश में निर्दिष्‍ट व्‍यक्ति द्वारा संयुक्‍त आवेदन पत्र पेश करने और क्षतिपूर्ति पत्र देने पर मृत जमाकर्ता के खाते में बकाया शेषराशि का भुगतान करेगा. यह इसलिए किया जाता है कि आम जमाकर्ताओं को, कानूनी औपचारिकताएं पूरी करने में विलंब के कारण कोई परेशानी न हो. 
मृत जमाकर्ता के खाते में सावधि जमाराशि पर देय ब्‍याज 
i)
अगर जमाराशि की परिपक्‍वता तारीख से पहले जमाकर्ता की मृत्‍यु हो और परिपक्‍वता तारीख के बाद जमाराशि का दावा किया गया तो, बैंक, परिपक्‍वता तारीख तक तय की गई दर से ब्‍याज अदा करेगा. परिपक्‍वता तारीख से भुगतान तारीख तक, बैंक, इस संबंध में नीति के अनुसार परिपक्‍वता तारीख के बाद जिस अवधि के लिए जमाराशि बैंक में रही हो उसके लिए परिपक्‍वता तारीख को लागू दर साधारण ब्‍याज देगा. 
  ii)
लेकिन, जमाराशि की परिपक्‍वता तारीख के बाद जमाकर्ता की मृत्‍यु होने पर, बैंक, परिपक्‍वता तारीख से भुगतान तारीख तक परिपक्‍वता तारीख को विद्यमान बचत जमा दर से ब्‍याज अदा करेगा. 
जमाराशि के लिए बीमा रक्षा 
भारतीय निक्षेप बीमा और प्रत्‍यय गारंटी निगम (डीआईसीजीसी) की बीमा योजना के तहत समस्‍त बैंक जमाराशि के लिए, कुछ सीमाओं और शर्तों के अधीन रक्षा प्रदान की जाती है.  मौजूदा बीमा रक्षा के ब्‍यौरे, जमाकर्ता को उपलब्‍ध कराए जाएंगे. 
भुगतान रोकने की सुविधा 
बैंक, जारी किए गए चेकों के संबंध में जमाकर्ताओं के भुगतान रोकने संबंधी अनुदेश स्‍वीकार करेगा.  इसके लिए यथा निर्दिष्‍ट प्रभार वसूल किए जाएंगे. 
निष्क्रिय खाते 
जमाकर्ता और बैंक, दोनों का हित ध्‍यान में रखते हुए, काफी लंबे तक न चलाए गए खातों को, एक अलग से निष्क्रिय खाते में अंतरित किया जाएगा. अगर ऐसे निष्क्रिय खातों पर कोई प्रभार देना पड़े तो उस बारे में बैंक, जमाकर्ता को सूचित करेगा. जमाकर्ता, खाते को सक्रिय बनाने के लिए बैंक से दरख्‍वास्‍त कर सकता है. 
सुरक्षित जमा लॉकर 
बैंक की सभी शाखाओं में यह सुविधा उपलब्‍ध नहीं है और जहां कहीं यह सुविधा पेश की गई हो, सुरक्षित जमा लॉकर उपलब्‍ध होने पर और सेवा से संबंधित दूसरे नियमों और शर्तों का पालन करने पर उसका आबंटन किया जाएगा.  कोई भी व्‍यक्ति (जो नाबालिग न हो) अकेले अथवा दूसरे व्‍यक्ति/यों के साथ संयुक्‍त रूप से, हिन्‍दू अविभाजित परिवार, लिमिटेड कंपनियां, सहयोगी प्रतिष्‍ठान, सोसाइटियां, न्‍यास आदि, सुरक्षित जमा लॉकर, किराए पर ले सकते हैं.  अकेले अथवा संयुक्‍त रूप से लॉकर रखनेवाले व्‍यक्ति(यों) के लिए नामांकन सुविधा उपलब्‍ध है.  संयुक्‍त लॉकर धारक, जमा खातों की तरह खातेदारों में से किसी की मृत्‍यु होने पर लॉकर खोलने के लिए अधिदेश दे सकते हैं.  लॉकर की अंतर्वस्‍तु का निपटान करने के मामले में नामांकन अथवा अधिदेश के अभाव में, आम आदमी को परेशानी से मुक्‍त करने के लिए, बैंक, जमा खातों की तरह क्षतिपूर्ति पत्र देने पर लॉकर की अंतर्वस्‍तु कानूनी वारिसों के हवाले करेगा. 
शिकायतों का निवारण      
अगर बैंक द्वारा पेश की गईं सेवाओं के बारे में जमाकर्ताओं को कोई शिकायत हो तो, उनको, ग्राहकों की शिकायतों पर गौर करनेवाले बैंक के नामोद्दिष्‍ट प्राधिकारी (प्राधिकारियों) के पास जाने का अधिकार है.  शिकायतों का निवारण करने की दिशा में आंतरिक ढाँचे के ब्‍यौरे शाखा परिसर में प्रदर्शित किए जाएंगे.  शाखा अधिकारी, शिकायत पेश करने की प्रक्रिया के बारे में सभी आवश्‍यक जानकारी देंगे. अगर जमाकर्ता को, शिकायत की तारीख से एक महीने के अंदर बैंक से जवाब न मिले या वह, बैंक से मिले जवाब से नाखुश हो तो, उसे, भारतीय रिजर्व बैंक द्वारा नियुक्‍त बैंकिंग ओमबड्समन के पास जाने का अधिकार है.  

